
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑕᐅᑲᐅᑎᒋᔭᕆᐊᓕᒃ 

ᓴᖅᑭᑕᐅᓂᖓ ᐊᕐᓇᓄᑦ ᓂᕕᐊᖅᓵᓄᓪᓗ ᖃᓄᐃᙱᑦᑎᐊᕐᓂᕐᒧᑦ 

ᐱᓕᕆᐊᖅ 

ᐃᖃᓗᐃᑦ, ᓄᓇᕗᑦ (ᒪᐃ 18, 2023) − ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐱᓕᕆᖃᑎᖃᖅᖢᑎᒃ 

ᐃᓕᖅᑯᓯᓕᕆᔨᒃᑯᓐᓂ, ᐃᓄᓕᕆᔨᒃᑯᓐᓂ, ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ, 

ᐱᒋᐊᖅᑎᑦᑎᓂᐊᖅᑐᑦ ᐊᕐᓇᓄᑦ ᓂᕕᐊᖅᓵᓄᓪᓗ ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᒃᓴᒥᑦ ᒪᐃ 20−ᒥ 

ᒪᐃ 23, 2023−ᒧᑦ.  

ᑖᒃᑯᐊ ᐱᓕᕆᐊᖑᑲᑕᖕᓂᐊᖅᑐᑦ ᒪᑐᐃᖓᔪᑦ ᓄᓇᕗᒥᐅᓄᑦ ᓴᐃᓕᔮᕐᕕᖕᒥ ᐊᒻᒪᓗ ᑕᒻᒫᖅᑎᕕᖕᒥ 

ᑐᔪᕐᒥᔪᓄᑦ ᐊᕐᓇᓄᑦ ᓂᕕᐊᖅᓵᓄᓪᓗ. ᐊᕐᓇᐃᑦ ᓂᕕᐊᖅᓵᓪᓘᓐᓃᑦ ᐊᐅᓪᓚᖅᑐᑦ ᓄᑕᕋᓛᒥᒃ 

ᓄᑕᕋᕐᒥᒡᓘᓐᓃᑦ ᖃᓄᑐᐃᓐᓇᖅ ᑭᓲᓂᕐᒥᒃ ᑐᙵᓱᒃᑎᑕᐅᕗᑦ.  

ᐱᓕᕆᑎᑦᑎᓯᒋᐊᓛᖅᑐᑦ ᑐᒃᓯᐊᕐᓗᑎᒃ ᖁᕕᐊᓲᑎᖃᕐᓗᑎᒡᓗ ᖁᓪᓕᕐᒥᒃ ᐃᑯᒻᒪᒃᑐᖃᓛᖅᖢᓂ 

10:00-ᒧᐊᖅᐸᑦ ᐅᓪᓛᒃᑯᑦ ᓯᕙᑖᕐᕕᖕᒥ, ᒪᐃ 20, 2023-ᒥ, ᑭᖑᓂᐊᒍᓪᓗ ᐅᖃᐅᓯᖄᕐᔪᒡᓗᑎᒃ 

ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᔮᓐ ᒪᐃᓐ ᐊᒻᒪ ᒥᓂᔅᑕᐅᑉ ᑐᒡᓕᐊ ᒦᒐᓐ ᕼᐊᓐᑦ.   

"ᑖᓐᓇ ᐱᓕᕆᐊᖑᔪᖅ ᐃᓚᓕᐅᔾᔨᓂᐊᖅᐳᖅ ᐃᓄᖕᓄᑦ−ᑐᕌᖓᔪᓂᒃ, 

ᐃᓕᖅᑯᓯᕆᔭᐅᔪᒃᑯᑦ−ᖁᐊᖅᓵᕐᓇᙱᑦᑐᓂᒃ ᐱᓕᕆᐊᒃᓴᓂᒃ ᐊᑐᖅᑕᐅᔪᓐᓇᖅᑐᓂᒡᓗ 

ᐱᕚᓪᓕᕐᑎᒃᑲᓐᓂᕐᓗᓂᔾᔪ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᖃᓕᒫᕈᓐᓇᑦᑎᐊᕐᓂᕐᒥᒃ, 

ᖁᓱᔪᓐᓃᖅᑎᑦᑎᕙᓪᓕᐊᓂᕐᒥᒃ ᐊᔪᕈᓐᓃᖅᑎᑦᑎᓂᕐᒥᒡᓗ ᐊᕐᓇᓂᒃ ᓂᕕᐊᖅᓵᓂᒡᓗ 

ᑭᒡᒐᖅᑐᐃᓕᕈᓐᓇᖁᓪᓗᒋᑦ ᐃᓕᖅᑯᓯᑐᖃᕐᓄᑦ−ᖁᐊᖅᓵᕐᓇᙱᑦᑐᓂᒃ ᐱᔨᑦᑎᕋᕐᓂᕆᔭᐅᔪᓂᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓇᒧᙵᐅᕙᓪᓕᐊᓂᕆᔭᒥᓂ," ᑕᐃᒪᓐᓇ ᒥᓂᔅᑕ ᒪᐃᓐ ᐅᖃᖅᖢᓂ. 

"ᐃᓕᓐᓂᐊᖅᑎᑦᑎᖃᑦᑕᓛᖅᑐᑦ ᐃᓗᐊᖅᓴᐃᔨᓂᒃ ᐱᐅᓯᒋᐊᖅᑎᑦᑎᓇᓱᒃᑎᓪᓗᒋᑦ 

ᐱᔪᓐᓇᕐᓂᕆᔭᐅᔪᓂᒃ ᐊᑐᐃᓐᓇᕈᖅᑎᑦᑎᓗᑎᒃ ᐃᓕᖅᑯᓯᕆᔭᐅᔪᒃᑯᑦ−ᐊᑦᑕᕐᓇᙱᑦᑐᒃᑯ ᐊᒻᒪ 

ᐊᒃᑐᐊᓂᓕᖕᓂᒃ ᐋᓐᓂᐊᕕᖕᒥ ᐱᓕᕆᐊᖑᖃᑦᑕᖅᓯᒪᔪᓂᒃ ᓄᓇᕗᒻᒥ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ." 

ᑖᓐᓇ ᐱᓕᕆᐊᖑᔪᖅ ᑲᔪᓯᑎᑕᐅᓂᐊᖅᐳᖅ ᓘᒃᑖᖅ ᑎᐅᕆ ᐋᓪᑐᕆᑦᒧᑦ, ᐃᒃᐱᒋᔭᐅᑦᑎᐊᖅᖢᓂ, 

ᓄᓇᖃᖅᑳᖅᑐᓄᑦ ᓘᒃᑖᓄᑦ ᐱᓕᕆᐊᖃᖅᐸᒃᑐᖅ ᐊᕐᓇᐃᑦ ᖃᓄᐃᙱᑦᑎᐊᕈᓐᓇᕐᓂᖏᓐᓄᑦ. 

ᐱᓕᕆᔾᔪᓯᖏᑦ ᐱᔾᔪᑎᖃᓪᓗᐊᑕᖅᐳᑦ ᐃᓕᖅᑯᓯᕐᒧᑦ ᐊᑦᑕᕐᓇᖅᑕᐃᓕᒪᓂᕐᒥᒃ ᐊᒻᒪ 



 
 
 
 

ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 2023-NR-19 

ᐅᕕᓂᖃᑎᒋᙱᑕᒥᒃ ᐊᑭᕋᖅᑐᕐᓂᕐᒥᒃ ᐃᓚᓕᐅᔾᔨᔪᓂᒃ ᐊᑕᖐᔪᒥᒃ ᐊᒻᒪ ᖃᓪᓗᓈᓂᒃ 

ᐱᓕᕆᔾᔪᓯᕐᓂᒃ ᐊᑕᐅᑦᑎᒃᑯᑦ.  

ᑖᓐᓇ ᐅᓄᖅᑐᓄᑦ ᐃᖅᑲᓇᐃᔭᕐᕕᖕᓄᑦ ᐊᑐᕆᐊᕈᑎ ᐃᓕᓴᖅᓯᔪᖅ ᐊᔾᔨᐅᙱᑦᑐᖅ ᐊᑐᒐᒃᓴᖅ 

ᐊᕐᓇᐃᑦ ᐊᑐᖃᑦᑕᖅᑕᖏᑦ ᐋᓐᓂᐊᖃᖅᑕᐃᓕᒪᓂᕐᒥ ᖃᓄᐃᙱᑦᑎᐊᕐᓂᕐᒥᒃᓗ, ᐊᑐᖃᑦᑕᕐᓂᖏᓪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᖃᑦᑕᖅᑐᓂ.  

ᑖᓐᓇ ᐱᓕᕆᐊᒃᓴᖅ ᐊᑦᑕᕐᓇᙱᑦᑐᒥᑦ ᐃᓂᖃᖅᑎᑦᑎᓂᐊᖅᐳᖅ ᐅᖃᖃᑎᒌᑦᑎᐊᖃᑦᑕᖁᓪᓗᒋᑦ ᐊᒻᒪ 

ᐃᓅᖃᑎᒌᑦᑎᐊᓕᒃᑲᓐᓂᕐᓗᑎᒃ ᐃᓕᖅᑯᓯᑦᑎᓐᓂ ᐱᓕᕆᑎᑦᑎᓗᑎᒃ. ᐊᒻᒪ ᓱᓕ, ᐃᖅᑲᓇᐃᔭᖅᑎᓄᑦ 

ᑐᑭᓯᒋᐊᕐᕖᑦ ᑐᑭᓕᕇᓕᕐᓂᐊᖅᑐᑦ ᓱᓪᓗᑯᑖᑦ ᐃᓯᕆᐊᕐᕕᐊᓂ ᐊᑐᐃᓐᓇᐅᑎᑦᑎᓗᑎᒃ ᐱᓕᕆᐊᒃᓴᒧᑦ 

ᑐᓴᖅᑕᐅᑎᑦᑎᔾᔪᑎᓂᒃ ᑭᐅᕙᒡᓗᑎᒡᓗ ᐊᐱᖅᑯᑎᓂᒃ.  

ᑐᓵᔨᖃᕐᓂᐊᖅᑐᐃᑐᑦ. 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᑖᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨᐅᓚᐅᑲᒃᑐᖅ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

dsommerville1@gov.nu.ca 

